
REPUBLIKA E SHQIPERISË
MINISTRIA E TURIZMIT DHE MJEDISIT

AGJENCIA KOMBËTARE E MJEDISIT
DREJTORIA E SHQYRTIMIT DHE MONITORIMIT TË LEJEVE MJEDISORE DHE VNM

AN090720230062  Tiranë, më: 29.08.2023

                                                                                                                                           Komisioni 108

DEKLARATE MJEDISORE

Në mbështetje të Ligjit Nr. 12/2015 “Për disa ndryshime në ligjin nr. 10440, datë: 07.07.2011, “Për
Vlerësimin e Ndikimit në Mjedis”, VKM 686, datë: 29.07.2015, “Për miratimin e rregullave, përgjegjesive e
afateve, për zhvillimin e procedurës së transferimit të Vendimit e Deklaratës Mjedisore”, të ndryshuar, dhe me
propozim të Agjencisë Kombëtare të Mjedisit, Ministri

VENDOSI:
Lëshimin e Deklaratës Mjedisore negative, për Zhvilluesin me të dhënat si më poshtë:

Personi Juridik:        “GWS ALBANIA” sh.a
Nr. NIPT-i: M33508403J
Adresa e selisë:           Ambient Nr pasurie 117/A, Zone Kadastrale nr 2599, Marinzë, Fier 
Personi përgjegjës: Qemal Sinaj

Për të zhvilluar projektin “Rikuperimi i mbetjeve jo të rrezikshme dhe mbetjeve të rrezikshme
nëpermjet impiantit të pirolizës.”

Aplikimi është bërë referuar ligjit Nr.10440, datë: 7.7.2011 “Për Vlerësimin e Ndikimit në Mjedis”, Shtojca I,
“Projektet që i nënshtrohen Proçedurës së Thelluar të Vlerësimit të Ndikimit në Mjedis”, pika 9 " Instalime
për asgjësimin e mbetjeve për incinerimin, trajtimin kimik, sipas seksionit D9, ose venddepozitimet e mbetjeve
të rrezikshme, siç përcaktohet në ligjin “Për menaxhimin e integruar të mbetjeve. 10) Instalime për asgjësimin
e mbetjeve për incinerimin, trajtimin kimik, sipas seksionit D9 të mbetjeve jo të rrezikshme me një kapacitet
mbi 50 tonë në ditë, sikurse përcaktohet në ligjin “Për menaxhimin e integruar të mbetjeve”

Vendndodhja: Nr. Pasurie 117-A, Zona Kadastrale Nr.2599, Marinëz, Njësia Administrative Kuman, 
                         Bashkia Roskovec, Qarku Fier.

Të dhëna teknike:
Sipërfaqe totale prej 1 000 m2

(Magazinë) me sipërfaqe 570 m2

(Bashkangjitur Anex 1 Harta dhe koordinatat ku tregohet vendodhja e objektit)

Bazuar në nenin 12, të ligjit nr.10440, date 7.7.2011, "Për vleresimin e ndikimit ne mjedis", i ndryshuar, i
sugjerohet autoritetit planifikues: 

Refuzimi i kërkesës për leje/licencë zhvillimi për atë projekt, për shkak të ndikimeve të rëndësishme
negative në mjedis me pasoja afatgjata, që dëmtojnë cilësinë e mjedisit dhe nuk mundësojnë
përmbushjen e standardeve mjedisore përkatëse

Bazuar në pikën 2, të nenit 12, të ligjit nr.10440, datë: 7.7.2011, "Për Vlerësimin e Ndikimit Në Mjedis", të
ndryshuar, më poshte po listojmë:

1. Qëndrimin e Drejtorive Teknike: 
Drejtoritë Teknike të Ministrisë shprehen: - Të zbatohet Ligji nr. 10 463, date 22.09.2011 “Per
menaxhimin e integruar të mbetjeve”, të ndryshuar.
- Të respektohen kërkesat e Vendimit të Këshillit të Ministrave nr. 418, date 25.06.2014 “Për grumbullimin e
diferencuar të mbetjeve në burim”.
- Mbetjet që do të krijohen, të specifikohen sipas kodeve të Vendimit të Këshillit të Ministrave nr. 402, datë
30.06.2021 “Për miratimin e katalogut të mbetjeve”.
- Transferimi i mbetjeve jo të rrezikshme të shoqërohet me plotësimin e shtojcës 1 të Vendimit të Këshillit të
Ministrave nr. 229, datë 23.04.2014, “Për miratimin e rregullave për transferimin e mbetjeve jo të rrezikshme
dhe të dokumentit të transferimit të mbetjeve jo të rrezikshme”, të ndryshuar.
- Mbetjet e rrezikshme, të dorëzohen sipas Vendimit të Këshillit të Ministrave nr. 371, datë 11.06.2014 “Për
përcaktimin e rregullave për dorëzimin e mbetjeve të rrezikshme dhe miratimin e dokumentit të dorëzimit të
mbetjeve të rrezikshme”, të ndryshuar.
- Subjekti që do të transportojë ose do të transferojë mbetjet të jetë i pajisur me liçensë III.2.B, si detyrim i
nenit 57, të ligjit nr. 10463, date 22.09.2011 “Për menaxhimin e integruar të mbetjeve”.
- Për të gjitha mbetjet nga ambalazhet të zbatohet Vendimi i Këshillit të Ministrave nr. 177, datë 06.03.2012,
“Për ambalazhet dhe mbetjet e tyre”, i ndryshuar.
- Gjatë fazës ndërtimore mbetjet inerte të gjeneruara të trajtohen sipas kërkesave të Vendimit të Këshillit të
Ministrave nr. 575, datë 24.06.2015 “Për miratimin e kërkesave për menaxhimin e mbetjeve inerte”.
Në veprimtarinë për të cilën aplikon subjekti, menaxhimi i mbetjeve të bëhet sipas parimit të përgjegjshmërisë
ndaj mjedisit, në përputhje me VKM nr. 418, datë 27.5.2020 “Për miratimin e Dokumentit të Politikave
Strategjike dhe të Planit Kombëtar për Menaxhimin e Integruar të Mbetjeve, 2020-2035”, duke synuar uljen
e sasisë së mbetjeve të gjeneruara dhe menaxhimin e integruar të mbetjeve. 
Drejtoria e Ndryshimeve Klimatike shprehet me rekomandimet si më poshtë vijon:
� Në zbatim të legjislacionit përkatës për fushën e cilësisë së ajrit në mjedis, sugjerohet që gjatë fazës së
punimeve dhe gjatë fazës së operimit të aktivitetit, të mbahen në konsideratë rekomandimet e mëposhtme:
- Të respektohen normat e lejuara të shkarkimeve në ajër të ndotësve të gaztë dhe lëndës së ngurtë pezull, në
zbatim të VKM-së nr. 435, datë 12.9.2002 “Për miratimin e
normave të shkarkimeve në ajër në Republikën e Shqipërisë”;
- Të spërkatet rregullisht me ujë sheshi i ndërtimit dhe rrugët e transportit, për mbajtjen nën kontroll të
pluhurformimit, si dhe forcimin e zbatimit të këtyre masave edhe më shumë në kohën e thatë dhe me erë, në
zbatim të VKM-së nr. 412, datë 19.6.2019 “Për miratimin e planit kombëtar për menaxhimin e cilësisë së
ajrit”;

ajrit”;

- Automjetet të mos ngarkohen më shumë së kapaciteti i tyre mbajtës, si dhe të mbulohen me struktura të
posaçme, për të shmangur përhapjen e pluhurave dhe derdhjen e materialeve që transportohen, në zbatim të
VKM-së nr. 412, datë 19.6.2019 “Për
miratimin e planit kombëtar për menaxhimin e cilësisë së ajrit”.
- Lënda djegëse që do të përdoret të jetë në përputhje me VKM-në nr. 429, date 26.6.2019 “Për cilësinë e
disa lëndëve të djegshme, të lëngëta, për përdorim termik, civil e industrial, si dhe përdorim në mjetet e
transportit ujor (detar, lumor dhe liqenor)”, si dhe VKM-në nr.147, datë 21.3.2007 “Për cilësinë e lëndëve
djegëse, benzinë dhe diesel”.
- Të bëhet kontrolli dhe ruajtja e parametrave teknikë të furrës nga punonjës të specializuar;
� Në zbatim të legjislacionit përkatës për fushën e menaxhimit të kimikateve sugjerohet që gjatë fazës së
punimeve të mbahen në konsideratë rekomandimet e mëposhtme:
- Subjekti dhe punonjësit duhet të jenë të familjarizuar dhe të respektojnë në mënyrë rigoroze masat dhe
rekomandimet për mbrojtjen, sigurinë e njeriut dhe mjedisit, nga materialet që do të transportohen për qëllime
të këtij aktiviteti, në zbatim të ligjit nr. 27/2016 “Menaxhimi i kimikateve”; 
-Të merren masa për parandalimin e rrjedhjeve aksidentale në mjedis të substancave të rrezikshme si
karburantet, lubrifikantë dhe mbetje të prodhuara gjatë transportit, operacioneve ndërtimore ose të tjera.
Drejtoria e Natyrës dhe Pyjeve për këtë aktivitet shprehen se është jashtë fushës së tyre të përgjegjësisë.

Ministria e Infrastruktures dhe Energjise shprehet se Në vijim të aplikimit me Nr. AN191120240008, të
depozituar në sistemin elektronik të lejeve për të cilin keni kërkuar mendim për VNM - në e thelluar –
Njoftim për objektin: “Rikuperim i mbetjeve te rrezikshme dhe jo të rrezikshme nëpërmjet impiantit të
pirolizës”, me Subjekt zhvillues GWS Albania sh.a., ju bëjmë me dije se:
Referuar Vendimit të Këshillit të Ministrave nr. 111, datë 02.03.2022 “Për caktimin e fushës së përgjegjësisë
shtetërore të Ministrisë së Infrastrukturës dhe Energjisë”, e ndryshuar, menaxhimi i mbetjeve nuk është në
fushën e përgjegjësisë së Ministrisë së Infrastrukturës dhe Energjisë.

Agjencia Kombëtare e Zonave të Mbrojtura shprehet: Bazuar në dokumentacionin e aplikimit, sipërfaqja
ku do të zhvillohet aktiviteti: “Rikuperim i mbetjeve të rrezikshkme dhe të jo rrezikshme nëpërmjet impiantit të
pirolizës”, ZK 2599, Marinëz, Njësia Administrative Kuman, Bashkia Roskovec, me zhvillues “GWS
ALBANIA” sh.a dhe aplikues “ENVIRONMENTAL MANAGEMENT CONSULTANTS”, me nr
Aplikimi AN191120240008, nuk ndodhet brenda rrjetit të zonave të mbrojtura.

Agjencia e Menaxhimit të Burimeve Ujore shprehet:  Referuar koordinatave të planvendosjes së
aktivitetit, si edhe trupave ujorë të publikuara në Gjeoportalin e ASIG, rezulton se në kufirin verior ku do
ushtrohet aktiviteti ndodhen kanali me Inspire Id (ASIG_Hid_KanL_8670) Mbëshetur në përcaktimet e
pikës 7, të Kreut III, të Vendimit nr.748 datë 1.12.2022 të Këshillit të Ministrave “Për përcaktimin e zonës,
distancës dhe gjerësisë së brigjeve të burimeve ujore”, zhvillimi/ndërtimi konsiderohet që nuk bie ndesh me
përcaktimet e legjislacionit për menaxhimin e integruar të burimeve ujore, në rast se garantohet mos cënimi i
brigjeve të kanaleve, që janë hapësirat që krijohet nga vija ujore deri në kuotën e sipërme të skarpatës së
kanalit.
Gjithashtu, Agjencia e Menaxhimit të Burimeve Ujore vlerëson, se:
1. Në raportin për njoftim për VNM të thelluar duhet patjetër të merren parasysh dhe të trajtohen edhe
elementët/çështjet e mëposhtme:
➢ Të jepet një përshkrim të ndikimeve negative të rëndësishme të projektit të propozuar në cilësinë e ujërave
apo ndikime negative shtesë (kumulative) në burimet ujore sipërfaqësore dhe nëntokësore si gjatë fazës së
ndërtimit të objektit, ashtu sikurse gjatë fazës së montimit ashtu edhe gjatë operimit (nëse ka);

ndërtimit të objektit, ashtu sikurse gjatë fazës së montimit ashtu edhe gjatë operimit (nëse ka);

➢ Nëse do të ketë shkarkime të ujërave të ndotur industrial, të jepet një informacion i detajuar lidhur me:
a. çdo ndotës/substancë të rrezikshme që shkakton ndotje, që ka gjasa të shkarkohet në burimet ujore nga
zhvillimi i këtij aktiviteti të propozuar, si dhe;
b. të detajohet se cili do të jetë trajtim i përshtatshëm i ujit të ndotur me qëllim që pas shkarkimit, ky ujë i
ndotur të mos ndikojë në trupin ujor ku do të shkarkohet dhe t’u mundësojë ujërave pritëse të përmbushin
objektivat përkatës të cilësisë mjedisore;
➢ Në programin e monitorimit të ndikimeve në mjedis gjatë zbatimit të projektit të përfshihen edhe
ndotësit/substancat e rrezikshme që shkaktojnë ndotje ujërave pritëse, si dhe të përcaktohet vlera kufi e
emetimit për secilin nga ndotësit/substancat e rrezikshme të identifikuara, që mund të shkarkohen në trupat
ujor gjatë zhvillimit të aktivitetit, të shprehura në termat e parametrave specifikë të sigurt, përqendrimit ose
nivelit të emetimit, që nuk duhet të tejkalohet gjatë një ose më shumë periudhave kohore (nëse do të ketë
shkarkime).
2. Nëse do të ketë shkarkime të ujërave të ndotur industrial të trajtuar në trup ujor pritës, duhet që pas
mbarimit të procedurës së VNM-së, shoqëria “GWS ALBANIA” sh.a të aplikojë në portalin on-line të
e-albania “Aplikim për përdorim burimi ujor” për t’u pajisur me autorizim për shkarkimin e ujërave të
përdorur, bazuar në ligjin Nr. 29/2024 “Për Burimet Ujore”;

Agjencia Rajonale e Mjedisit Fier/Vlorë/Gjirokastër Në vijim të zbatimit të Ligjit Nr. 10431, datë
09.06.2011 “Për Mbrojtjen e Mjedisit” i ndryshuar, Ligjit Nr. 10448, datë 14.07.2011, “Për Lejet e
Mjedisit”, i ndryshuar, Ligjit Nr. 10440 , date 07.07.2011 “Për Vlerësimin e Ndikimit në Mjedis”, dhe akteve
nënligjore mjedisore në fuqi,
Agjencia Rajonale e Mjedisit Fier/Vlorë/Gjirokastër, jep mendimin se subjekti duhet të vazhdojë
procedurat përkatëse për Vlerësimin e Ndikimit në Mjedis (Të Thelluar).

Ministria ka marrë në shqyrtim mendimet e shprehura nga publiku dhe institucionet përkatëse, si
dhe shkallën e reflektimit te tyre;

2. Informacion për procesin e realizuar të konsultimit me publikun:
Dëgjesa me pubikun e interesuar u zhvillua në 01.07.2025, në ambjentet e ushtrimit të aktivitetit. Në të morën
pjesë përfaqësues të autorizuar të studios mjedisore, përfaqësues të ARM Fier/Vlorë/Gjirokastër,
përfaqësues të NJQV Bashkia Roskovec, Kryeplaku i fshatit Marinzë, banorë të zonës dhe përfaqësues të
subjektit GWS Albania sha. Në takim është prezantuar projekti, nga përfaqësuesi i autorizuar nga studio
mjedisore EMC. ARM deklaron se në degjesë janë ngritur pyetje dhe kërkesa në lidhje me projektin dhe
banorët kanë pasur ankesa për zhvillimin e aktivitetit në këtë zonë.

Arsyet dhe konsideratat kryesore, ku është mbështetur mendimi:
Shoqëria “GWS ALBANIA” Sh.a synon të zbatojë një projekt, i cili është subjekt i kërkesave të ligjit nr.
10440, datë 7.7.2011, “Për vlerësimin e ndikimit në mjedis”, të ndryshuar dhe Vendimit nr. 247, datë
30.4.2014 “Për përcaktimin e rregullave të kërkesave e të procedurave për informimin dhe përfshirjen e
publikut në vendimmarrjen mjedisore” i ndyshuar u konstatua se:

- Në raportin e posaçëm të dëgjesës me publikun përcjellë nga ARM Fier rezulton se banorët të cilët
ishin të pranishëm kanë shprehur mosdakortësinë për këtë dëgjesë me arsyen që instalimi është bërë
fakt pa miratimin e tyre, si dhe aromat e rënda nga kjo veprimtari. Pjesmarrësit në dëgjesë kanë
firmosur prezencën në formularin e konsultimit me publikun;

firmosur prezencën në formularin e konsultimit me publikun;

- Subjekti deklaron se objekti është i ndërtuar (strukturë magazinuese), ku në brendësi të saj do të
instalohet impianti por njëkohësisht citohet se (impianti ndodhet i instaluar pjesërisht në vendndodhje).

Për sa më sipër, referuar mos dakordësisë së banorëve të zonës në zhvillimin e Dëgjesës me Publikun,
propozojmë lëshimin e Deklaratës Mjedisore negative.

DREJTORI I PËRGJITHSHËM  

ARTA DOLLANI

MINISTRI 

MIRELA KUMBARO FURXHI

: 

Aneksi 1. Harta me koordinatat dhe vendndodhja e objektit

Shënim : Ky dokument është gjeneruar dhe vulosur me anë 
të një proçedure automatike nga një sistem elektronik (Ministria e Turizmit dhe Mjedisit) 

